
«Жолаушылар тасымалы» акционерлік қоғамының аға инспекторлары мен инспекторларының жолаушылар тасымалының сервиспен қамтамасыз етілуіне тексеру жүргізу
Регламенті

1. Жалпы ережелер

1. Осы Регламент «Жолаушылар тасымалы» акционерлік қоғамының аға инспекторлары мен инспекторларының жұмысы туралы ережеге (бұдан әрі - Ереже) сәйкес поезд бригадалары қызметкерлерінің сервистің қамтамасыз етілуіне, көрсететін қызметтеріне және теміржол вокзалдарындағы сервистің деңгейіне, сондай-ақ Ережемен реттелмейтін инспекторлардың ішкі тәртібі мен жұмысын ұйымдастыруына тексеру жүргізу тәртібін белгілейді.
2. Аға инспекторлар мен инспекторлардың жұмысын үйлестіру Қоғамның жетекшілік ететін Вице-президентіне есеп беретін «Жолаушылар тасымалы» акционерлік қоғамының (бұдан әрі - Қоғам) сервистің қамтамасыз етуілуін бақылау жөніндегі қызметінің (бұдан әрі - Қызмет) бастығы жүзеге асырады.
3. Осы Регламент халықаралық қатынастағы поездарға тексеру жүргізу жағдайларына қолданылмайды. Мұндай жағдайларда инспектор Темір жол ынтымақтастығы ұйымына мүше-мемлекеттер арасында қатынайтын халықаралық жолаушылар поездары мен тіркеме вагондарын тексеру ережесін басшылыққа алады.

2. Инспекторлар тобын жасақтау тәртібі

4. Қоғамның қызмет бастығы ай сайын инспекторлар қатарынан әр топта аға инспектордың жетекшілігімен 2-3 адамнан жолаушылар тасымалына тексеру жүргізу үшін 3 өңірге (Солтүстік, Оңтүстік, Батыс)  жіберілетін 3 топ жасақтайды. Топтар жасақталып болған соң әрбір аға инспектор өз тобы үшін жолаушылар поездарын тексеру кестесін әзірлейді және Қоғамның Қызмет басшысының қарауына және одан әрі Қоғам басшылығының бекітуіне ұсынады.
         5. Тексерудің объективтілігін және тексерушілердің қауіпсіздігін қамтамасыз ету мақсатында инспекторлар тобы кемінде (екі) адамнан құрылуы тиіс.

6. Жолаушылар поездарын тексеру кестесін жасау кезінде:
- тексеру жүргізілетін учаскеге бару үшін қажет уақыт (жол);

- поездың қатынау түрі, құрамы, поездардың қозғалыс кестесі, тәулік уақыты;

- бір вагонды тексерудің уақыт нормасы;

-  айлық жұмыс уақытының нормасы (8 сағаттық жұмыс күні, 5 күндік жұмыс аптасы);

- әр топтың  айлық жұмыс уақытының жалпы саны есепке алынады.

3. Жолаушылар тасымалының сервиспен қамтамасыз етілуіне тексеру жүргізу тәртібі

7. Инспектор қызметтік міндеттерін орындау кезінде нысанды киімде және оларда өзімен бірге мыналар болуы тиіс:

- қызметтік куәлік - ашық парақ;

- халықаралық қатынастағы поездарды және вагондарды тексеруге құқық беретін МС-1, МС-2 нысанды куәлік;

- жолаушылар, багаж және жүк багаждарын тасымалдау ережесі;

- ЛУ-9в нысанды түбіртек бланкісі;
- кесте-баянат (ФДУ-49 нысанды).
8. Инспекторлардың жолаушылар тасымалының сервиспен қамтамасыз етілуіне тексеру жүргізу тәртібі келесідей ретпен жүзеге асырылады:

1) Инспекторлар тобы станцияға тексерілетін поезд жүрерден  40 минут бұрын келуі тиіс.

2) вокзал мен перронда: 

- жолаушылар поездары қозғалысының ілулі кестесінің болуына;
- тәуліктің қараңғы уақытында вокзалдар мен перрондардың  жеткілікті жарықтандырылуына;

- билет және багаж кассирлерінің жұмыс кестесін, нысанды киім және тиісті сыртқы келбетін қадағалауына;

- сақтау камераларының болуына (қолмен және автоматы түрде атқарылатын);

- анықтамалық-ақпараттық стендтердің жағдайына;
- вокзал (станция)  бастығындағы арыздар мен өтініштер кітабында жазбаның болуына;
- билет және багаж кассалары орындарында бөгде адамдардың болмауына;
-  жолаушыларға ақпараттық қызметтің дер кезінде көрсетілуіне тексеру жүргізуі тиіс;
3) Поезға отырғызылу алдында жолсеріктердің мыналарды сақтауына көзбен шолып тексеру жүргізуі керек:
- кезекші жолсеріктің жолаушылар вагоны есігінің жанында тұруына;
- тиісті сыртқы келбетіне;
- жолаушыларды отырғызу кезінде лауазымдық міндеттерін орындауына;
4) поезға отырғызылу алдында вагондағы тақтайша мен нөмірге, сондай-ақ вагондардың жалпы сыртқы түріне және эстетикалық жағдайына поезды көзбен шолып тексеру жүргізеді.
5)  топ инспекторы тексеру жүргізу кезінде поезд бастығына (вагон жолсерігіне) тиісті құжаттарын (ашық парақ, қызметтік куәлік, бұйрық, ФДУ-49 кесте-баянат) көрсетеді.
6) соңғы жаратылған түбіртектің артқы бетіне белгі соғу арқылы поезд бастығында ГУ-57 нысанды түбіртектің бар екендігіне және бағдарлар парағының дұрыс ресімделуін тексереді;
7) тексеру кезінде құрамдағы барлық вагондар тексеріледі: жолаушылар, пошталық, багаж, жылжымалы сақтау қоймалары, әмбебап багаж вагондары, вагон-мейрамхана және купе-буфеттер.
8)  кезекші жолсерікпен бірлесіп жолаушылардың билеттерінің болуына (түнгі уақытта барлық санаттағы жатын вагондардағы жолаушылардың билеттерін тексеру жолаушыларды мүмкіндігінше мазаламай, керек жағдайда инспектор нақты бос орындарға тексеру жүргізуге құқылы) және адамдар саны мен төсек жабдығы шығыстарының ЛУ-72 нысандағы есеп бланкісіне белгі (қолы, датасы және тексерген учаскесі) соғып тексереді;
9. Багаж, пошта-багаж және пошталық вагондарының жүру жолында багаж және жүк багаждарын тасымалдаудың ұйымдастырылуына тексеру жүргізу кезінде инспекторлар:

1) тасымалданатын багаж және жүк багаждарының тиісті құжаттарының бар болуына, сондай-ақ қауіпті саналатын және багаж немесе пошта вагондарымен тасымалдауға тыйым салынатын заттарды тексереді; 

2) пошта вагондарын, белгі соғылған вагон-қоймалар тек станцияларда багаж және пошта тасымалы өкілдерімен бірлесіп тексереді;

3) тиісті түрде ресімделмей тасымалдауға қабылданған багаж және жүк багаждары анықталған жағдайда ЛУ-4 актісі толтырылып, қабылдап-тапсырушыдан багаж тасымалдаудың белгіленген тарифі бойынша тасымал құны  өндіріледі,  багаж немесе  пошталық багаж вагонының рейстік журналына анықталған бұзушылық туралы толтыру арқылы  оны әрі қарай ресімдеу үшін жақын темір жол станциясының багаж бөліміне тапсыру шараларын қолданады.
4) Багаж, пошталық-багаж және пошталық вагонда бөгде адамдар анықталған жағдайда ЛУ-4 актісі толтырылады. Онда вагон қабылдап-тапсырушының (немесе тасымалға жауапты тұлғаның) аты-жөні, анықталған бөгде адамдардың саны, көрсетіліп және көрсетілген адамдарды келесі станцияда түсіру шараларын қолданады.
10. Жолаушылар поездары құрамындағы вагон-мейрамхана, купе-буфет, қызметтік-техникалық вагондарға тексеру ұйымдастыру жалпы негізде жүргізіледі.
11. Вагон-мейрамханаға тексеру жүргізу кезінде мыналар тексеріледі:

1) әкімшіде вагон-мейрамхананы немесе купе-буфетті жалға алғандығы туралы шарттың расталған көшірмесінің болуы, ал қызмет көрсетуші персоналдың жол жүру құжаты және жеке куәлігі, санитарлық кітапшасы, сондай-ақ қызмет көрсетуші персоналдың жүктелімнің тізімінде тіркелгендігі (аталған құжаттары жоқ және жүктелім тізімінде жоқ қызметкерлерден жүріп өткен жол ақысы өндіріліп, олар вагон-мейрамханалардан, купе-буфеттерден шығарылады. Ол туралы ЛУ-4 актісі толтырылады);

2) вагон-мейрамханада (купе-буфетте) тасымалданатын жүктің (азық-түліктің) нормасы жалға алу шартының талаптарында белгіленген нормасынан асқан жағдайында жүкбагаждарын тасымалдау тарифі бойынша тасымал құны өндіріліп, жүктің массасы мен тасымал қашықтығы көрсетіліп, ЛУ-4 актісі толтырылады;
3) вагон-мейрамханадағы жолаушылар арасында билетсіз жолаушылардың болуын немесе болмауын (жолаушылардың жол жүру құжатымен жүруін растау мақсатында тексеруші тұлғалар жолаушылардың поезд құрамындағы өздері отырған вагонның нөмірін айтуын талап етеді. Оған қоса поезд бастығы инспекторлардың өтініші бойынша вагон-мейрамханадағы, купе-буфеттегі жолаушылардың жол жүру құжаттарын әкеп көрсетуін ұйымдастырады).
12. Жолаушылар поездарына тексеру жүргізу процесі поезд бастығының (тіркеме вагон жолсерігінің, қабылдап-тапсырушының, вагон-мейрамхананың) рейстік журналында көрсетіледі, атап айтқанда:
- поездың сыртын тексеру қортындысы (поезд бригадасының жабдықталуы, нысанды киімді киюі, оның сырт келбеті, жолаушыларды отырғызып-түсіру тәртібі, вагондардағы бағдар тақтайшалары мен нөмірлерінің болуы);
- қызмет көрсетуші персоналдың қызметтік куәліктері мен санитарлық кітапшаларының болуы;
- ресімделмеген багаж және жүкбагаждарында, жолаушылар вагондарында билетсіз жолаушылардың, багаж, пошта және басқа вагондарда бөгде адамдарды алып жүруі немесе болмауы;
- жолаушыларды шай өнімдерімен қамтамасыз ету;
-   жылыту, жарық, желдету, ауа баптау жүйелерінің дұрыстығы,
- төсек жабдықтарының сапасы, жабдықталуы және жағдайы;

- санитарлық жүйелерде сабын мен дәретхана қағазының болуы;

- жұмсақ алынбалы мүкәммалдың болуы және жағдайы;
- темір құралдардың болуы және тазалығы;
- шүмектер, айна, дәретхананың жағдайы;
- белгі беру шамдарының дұрыстығы, белгі беру жалаушаларының болуы;
- өрт дабылдары, радиоторап, радиостанция жүйелерінің, салқындату қондырғыларының, диспенсерлер, электротитандардың дұрыстығы;
- сумен, сапалы көмірмен қамтамасыз етілуі;

- вагондағы: сан жүйелеріндегі, тамбурдағы, жолаушылар купелеріндегі, дәліздердегі тазалық деңгейі;
- ЛУ-4 нысанды актілердің ресімделуі және ЛУ-9в нысанды толтырылған түбіртектер туралы қысқаша ақпарат;
-  тексеру жүргізу кезінде анықталған бұзушылықтар.
4. Жолаушылар поездарында жол жүру тәртібін бұзушылықтарды және жүргізілген тексеру қортындыларын ресімдеу

13. Жолаушы билетсіз деп мына жағдайларда танылады:
- тексеру кезінде жол жүру құжаты болмаса;
- жол жүру құжатындағы фамилиясы жеке басы куәландыратын құжатымен сәйкес келмесе;
- жеңілдікпен берілген және тегін билеттерді пайдалануға құқығын растайтын тиісті құжаттары болмаса;
- әскери қызметшілердің және міндетті әскер жиынына шақырылғандардың жол жүру құжаты болмаса немесе талап етілетін № 1 және 3 нысанды жол жүру құжаттарына ауыстырылмаса (толтырылған акті кінәлілерді жауапкершілікке тарту үшін жақын жердегі әскери комендантқа жіберіледі. Әскери қызметшімен бір келе жатқан басқа жолаушылардан - әйелі, балалары және басқалары, мұндайда жалпы негізде жол ақысы өндіріледі. Әрі қарай жол жүру үшін әскери қызметші жақын станцияда № 1 және 3 нысанды құжатын жол жүру құжатына айырбастауға немесе қолма-қол ақшаға билет сатып алуға міндетті).
14. Жолаушылар поезын тексеруді кез-келген жолаушылар вагонынан, пошталық, багаж вагонынан, жылжымалы сақтау камерасынан, әмбебап багаж вагонынан, вагон-мейрамханадан және купе-буфеттен бастап кенеттен жүргізу қажет. Онымен бірге, алыс және жақын бағыттағы вагондардағы жолаушылардың жол жүру құжаттарын тексеруді поезд құрастырылатын станциясынан айналымнан жүргеннен кейін кешіктірмей немесе поездың жүру жолында бастау қажет. 
Қала маңындағы қатынаста жолашылардың жол жүру құжаттарын тексеруге поезд тарифтік станциядан жөнелтілгеннен кейін, тез арада кірісу қажет. Жол жүру құжаттарын тарифтік емес станциядан бастап тексергенде, келесі станцияға дейінгі арақашықтықты ескеріп, жолсеріктерге жолаушыларды билетпен қамтамасыз ету үшін уақыт беру қажет.
15. Инспекторлар Жолаушылар, багаж және жүкбагаждарын тасымалдау Ережесі бұзылғанын анықтағанда, ЛУ-4 нысанды актіні мына жағдайда толтырады:
1) жолаушылар вагондарында билетсіз жолаушыларды анықтағанда;

2) ақысы төленбеген артық қол жүгі және ресімделмеген багаж және жүкбагаждарына; ақысы төленбеген жүкбагаждары анықталған жағдайда (контрабандалық тауар ретінде күмән тудырғанда) жолаушылар поезына ілесіп келе жатқан көлік полициясы қызметкерлерін шақыру қажет,  олар болмаған жағдайда жақын ірі теміржол станциясында түсіріп және көлік полициясы қызметкерлерін шақыру қажет.

Бұл жағдайда инспекторлар актіде контрабандалық тауар тасымалдау туралы хабардар етілген тұлғаның аты, жөнін, тегін, лауазымын көрсетіп белгі соғады;
3)  төсек жабдықтары қайталанып пайдаланылғанда;
4) поезд бригадалары қызметкерлері лауазымдық ережелер нормасын бұзғанда;
5) катушкалық билеттер, ГУ-57, ВУ-9 нысанды түбіртектерді толтырғанда шектен тыс кеткенде;
6) багаж, пошта және арнайы вагондарда адамдарды және ақысы төленбеген жүктерді алып жүргенде;
7) қайтарып алынған ақаулы билет үшін тегін басқасы берілгенде (актінің бір данасы ақаулы билетпен қоса берілген билетті шығыстағы есептен шығару үшін билет кассасына қалдырылады, ал актінің екі данасы аға инспекторға әрі қарай істі қарау үшін беріледі);
8) билет кассаларының жұмыс режимі сақталмағанда;
9) пошталық вагондарды пайдалану ережелерін бұзу анықталғанда;
14. ЛУ-4 нысанды акті вагон нөмірі, қызмет көрсетуші персонал (жолсеріктер, қабылдап-тапсырушы және басқа тұлғалар) қатарындағы кінәлі қызметкерлер, тарифтер өндіріліп алынған түбіртектердің нөмірлерін көрсетіліп, үш данада толтырылады. Актіге инспекторлар, поезд бастығы және жолсерік (қабылдап-тапсырушы) қолдарын қояды. Олардың біреуі актіге қол қоюдан немесе  анықталған бұзушылық фактілері бойынша түсініктеме беруден бас тартқан жағдайда, ол факті актіде және рейстік журналында көрсетіледі.
15. ЛУ-4 нысанды актілерді толтыру кезінде поезд бригадалары, багаж вагондарының қабылдап-тапсырушыларының және вагон-мейрамхана қызметкерлерінің жауапкершілігі үшін міндетті түрде атап көрсетілуі тиіс:
-  вагондардың реттік және зауыттық нөмірі, санаты,  резерв атауы және поезд вагондарының тіркелген жолы;
- поезд бастығының, кезекші жолсеріктің тегі,  қызметтік куәлігінің нөмірі (қызметтік куәлік жеке басы куәлігімен, сондай-ақ маршрут парағындағы  мәліметтермен салыстырылады); 
- билетсіз жолаушылардың тегі, куәлік нөмірі және мекен-жайы;
- міндетті түрде поезд бастығынан, кезекші жолсеріктен, билетсіз жолаушыдан (Т.А.Ә. жол жүру құжатымен салыстырылады) түсініктеме алынады, түсініктеме беруден бас тартылған жағдайда бейнетаспаға түсіріледі.

- актіде рейстік журналдың тиісті жазу жазылған беті көрсетіледі;
- поезд бригадалары қызметкерлері актіге қол қоюдан және түсініктеме беруден бас тартқан жағдайда, материал жинау бойынша барлық шаралар қолданылады (көлік полициясы қызметкерлері шақырылады, жолаушылардан түсініктеме жиналады,  бағдарлық парақта және ЛУ-72 бланкісінде белгі соғылады, тез арада тиісті жеделхат жіберіледі). Жеделхатта анықталған бұзушылықтар мән-жайы актінің нөмірі мен датасы, поезд бастығы мен кезекші жолсеріктің тектері көрсетіліп толық жазылады; 
- актінің екінші данасын берерде  қол қоюдан басқа поезд бастығы  өз қолымен тегін және «Актінің бір данасын алдым» деп жазуы тиіс;
- артық қол жүгін, ресімделмеген багажды, жүкбагажды алып жүру фактісі анықталған кезде экономикалық жауапкершілік көлемін анықтау үшін тасымалдау бұзушылығының нақты түрі (қол жүгі, багаж, немесе жүкбагажы) көрсетілуі тиіс.
16. Инспектор мына жағдайларда үш данада ерікті акті толтырады:

1) пайдаланылған жол жүру құжаттарын төлеудің белгіленген тәртібін бұзушылықты анықтағанда;
2) вагондардың санитарлық талаптарға сай емес жағдайында және вагондардың ішкі жарақтарының дұрыс еместігінде;
3) кезекші жолсеріктің ұқыпсыз сыртқы келбетіне;
4) жолаушылар мен Қоғам инспекторларымен әдепсіз сөйлескенде;
5) жолаушыларды отырғызу кезінде жолсерік орнында болмағанда.
17. Жолаушылар жолақысын төлеуден бас тартқан жағдайда инспектор жолаушылардан жазбаша түсініктеме талап етуге міндетті,  түсініктеме беруден бас тартқан жағдайда бас тарту бейнетаспаға жазылады және бұл жолаушыларды жолаушылар поездарына билет сату мүмкіндігі бар станцияларда түсіру (өзгеше жағдайда көлік полициясының көмегімен) шаралары қолданылады. Бұл туралы да белгіленген тәртіппен ЛУ-4 нысанды акт толтырылады.
18.  Кінәлі адамдардың жазбаша түсініктемелерімен қоса актінің бірінші данасы  жолаушы поездарында қызмет көрсетушілерге жұмыс беруші заңды тұлғалардың басшыларына жіберілуі тиіс. Екінші данасы  аға инспекторда қалады. Үшінші дана поезд бастығына және/немесе тіркеме вагонның жолсерігіне, багаж, пошталық, қабылдап-тапсырушысына, вагон-мейрамхананың (купе-буфет) қызметкеріне қол қою арқылы беріледі.
19. ЛУ-9в нысанды түбіртектер билетсіз жол жүрген жолаушылардан тарифтерді,  жолаушының отырғызылған станциясынан бірінші тарифтік станцияға немесе түсіріліп қайта отырғызылатын пунктке дейін тариф бойынша заңнамамен белгіленген тәртіпте бекітілген жолақы, сондай-ақ дәл осындай тәртіппен ақысы төленбеген артық қол жүгі үшін ақыны өндіру үшін пайдаланылады.
20. Поезды тексеру туралы оның қортындысынан бөлек міндетті түрді поезд бастығының рейстік журналына белгіленген тәртіппен жазып қалдырады. Рейстік журналдағы жазудың көшірмесі есеппен қоса, жүргізілген тексерудің қортындысын Қоғамның Қызметіне жіберетін аға инспекторға ұсынылады.
5. Аға инспекторлар мен инспекторлардың жауапкершілігі
21. Аға инспектор мен инспекторға мыналар үшін жауапкершілік жүктеледі:
1) жолаушылар тасымалын тексеруді сапалы жүзеге асыруға;

2) қатаң есептегі бланкілерінің сақтығына;

3) Қоғамның Қызметіне таксировка үшін таусылған ЛУ-9в түбіртектерін уақтылы тапсыруға (біткен ЛУ-9в түбіртектерін тапсырғанда инспектор (бас инспектор)  соңғы бетіне қолын қоюы тиіс);
4) ЛУ-9в нысанды түбіртектерді дұрыс толтырылуына және олар бойынша тарифтерді өндіруге;
5) ЛУ-4 нысанды актілердің сапалы толтырылуына;
6)  Тәуелсіз Елдер Достастығы елдерінде құрастырылатын поездардың экономикалық жауапкершілігі үшін белгіленген тәртіпте (актілердің 1 және 2 даналары және поезд бастығының, жолсеріктердің, вагон-мейрамхана қызметкерінің және қабылдап-тапсырушының түпнұсқасы мен көшірмелері қоса, учаскеде актілер мен материалдардың көшірмелері қалдырылады) толтырылған актілердің Қоғамның Қызметіне уақытылы жіберілуіне жауапкершілік жүктеледі.
6. Аға инспекторлар мен инспекторлардың есеп беру тәртібі
22. Жұмыс аяқталған соң, бірақ кесте бойынша келесі күнтізбелік күннен кешіктірмей инспектор аға инспекторға рейстік журналдағы жазбалардың, жолаушылар поездарын тексеру қортындысы туралы және толтырылған актілердің көшірмесімен қоса атқарылған жұмыс туралы есеп беруге міндетті.
23. Тексеру аяқталған соң, бірақ келесі күнтізбелік күннен кешіктірмей, инспектор билетсіз жолаушылардан жолақысы, ресімделмеген жүкбагаждарын алып жүргені үшін алынған төлемдерді станцияның кассасына өткізеді.
24. Жолаушылар поездарына тексеру жүргізу айы аяқталған соң  әр аға инспектор өз қарамағындағы инспекторлардың атқарған жұмысы туралы белгіленген тәртіппен жазбаша есеп дайындайды және қортындылап талдау үшін Қоғам Қызметінің бастығына өз қолымен тапсырады.  
7. Аға инспекторлар мен инспекторлардың кәсіби этикасы

25. Қазақстан Республикасының заңнамасы талаптарына және Қоғамның жергілікті актілерінің талаптарына сәйкес инспектор  өзіне жүктелген лауазымдық міндеттерді жоғары кәсіби деңгейде орындауға міндетті. 
26. Инспектор тексеру жүргізу кезінде нысанды киім кию тәртібін сақтауы, өзінің сыртқы келбетінің күтіміне мән беруі қажет.
27. Инспектор өз жұмысында көпшілікке таныс этика нормалары мен кәсіби қызметтің ерекшелігінен туындайтын қызметтік әдептің белгілі ережелерін сақтауға міндетті, осы мақсатта:
- лауазымдық міндеттерін орындауға кедергі болатын жеке басының, қаржылық және өзге де мүдделермен байланысты әрекеттер жасамауға;
- тексеру жүргізілетін вагон-мейрамханаларда, жолсеріктердің қызметтік купесінде, жолаушылар поездарының кез-келген орнында тамақтануға (сусынның кез-келген түрін ішуге) тыйым салынады;
- жолаушылар поезын тексеру кезінде өзінің лауазымдық дәрежесін алға тартпауға және пайдаланбауға;
- жолаушылар мен теміржол көлігі қызметкерлеріне ықыласты және сыпайы, жолаушыларға қызмет көрсетуші персоналға талапшыл болуға;
-  қызметтік мәселелерді талдау кезінде әдепті, қайырымды және сабырлы болуға, әңгімелесушінің дәлелдерін тыңдай білуге, дауыс көтермеуге;
-  тексеру нысанындағы қызметкердің атына сын ескерту айтып, намысына тимеуге;
- өзінің нашар көңіл-күйін тексеріп отырған тараптың қызметкерлеріне көрсетпеуге, оны олардың сыйламаушылығы деп қабылдауға себеп бермеуге;

- поезд бригадалары мен теміржол вокзалдары қызметкерлерін заңға қайшы әрекеттер мен қылықтар жасауға итермелемеуге.
8. Аға инспекторлар мен инспекторлардың жұмыс сапасын рейтингтік бақылау
28. Қоғамның аға инспекторлары мен инспекторларының жұмыс сапасын рейтингтік бақылау кәсібилікті жоғарылату, соңғы нәтижеге бағытталған, оның ішінде тасымалдаудан түсетін кірісті ұлғайту үшін персоналды басқарудың тиімді әдістерін енгізу, жолаушылар поездары мен теміржол вокзалдарын жоғары сервиспен қамтамасыз ету, сондай-ақ жалпы Қоғамның аға инспекторлары мен инспекторларының  жұмысын бақылау мақсатында жүргізіледі.
 29. Қоғамның аға инспекторлары мен инспекторларының жұмысын бағалау нәтижелері тәртіптік жауапкершілікке тартуға, сыйақы, үстеме белгілеуге, ынталандыруға, қайта даярлауға және кәсіби біліктілігін арттыруға негіз болуы мүмкін.
30. Қоғамның аға инспекторлары мен инспекторларының  жұмыс сапасын бақылау айына бір рет, қортынды бақылау тоқсан сайын жүргізіледі.
31. Жұмыс сапасын бақылау жүргізуге даярлауды Қоғам Қызметінің басшысы ұйымдастырады.
32. Жұмыс сапасын бақылау жүргізуге даярлау келесідей шараларды қамтиды:
1) бақылауға жататын адамдардың қажетті құжаттарын әзірлеу;

2) жұмыс сапасын бақылауды жүргізу датасын белгілеу.

33. Қоғамның аға инспекторлары мен инспекторларының  жұмыс сапасын бақылау  осы Регламенттің  1-қосымшасына сәйкес бақылау парағында баллдық бағамен жүргізіледі. 
34. Аға инспекторлар мен инспекторлардың жұмыс сапасын бақылау парағын Қоғамның Қызметі толтырады.
35. Қоғам Қызметінің басшысы ай сайын әрбір инспекторға ұсынылған бақылау парақтарын қарайды және солардың негізінде осы Регламенттің 2- қосымшасына сәйкес аға инспекторлар мен инспекторлардың жұмыс сапасының тоқсан сайынғы жалпы бақылау парағын шығарып, ол Қоғамның жетекшілік ететін Вице-президентімен келісіледі.
36. Қоғамның аға инспекторлары мен инспекторлары жұмысының сапасына бақылау жүргізетін Қоғамның Қызмет басшысы бақылау жүргізу қортындысы бойынша жетекшілік ететін басшылықтың келісімімен, Қоғам Басқармасының төрағасына (Президентіне)  тәртіптік жазаға тартуға, сыйақы беруге және/немесе лауазымдық жалақысына үстеме белгілеуге ұсыныс жасай алады.  
37. Қоғамның аға инспекторлары мен инспекторлары жұмысының сапасына бақылау жүргізетін Қоғамның Қызмет басшысы Қоғамның аға инспекторлары мен инспекторларын бақылау қортындысымен ол өткізілген  соң он жұмыс күні ішінде таныстыруы тиіс.
38. Қоғамның аға инспекторлары мен инспекторлары жұмысының сапасын бақылау парағы, бақылау қортындысы бойынша өтініштер мен ұсыныстар, басқа да материалдар Қоғамның Қызметінде сақталады.
________________________​​__
       «Жолаушылар тасымалы» 

         акционерлік қоғамы Басқармасының 

         2009 жылғы «___» _______________

         шешімімен бекітілді 
         №__________ хаттама
         «Жолаушылар тасымалы» 
         акционерлік қоғамының аға 
         инспекторлары мен 
         инспекторларының жолаушылар 
         тасымалының сервиспен 
         қамтамасыз етілуіне тексеру жүргізу

         регламентінің 1-қосымшасы
Аға инспекторлар мен инспекторлар жұмысының сапасын рейтингтік бақылау анықтамасы

Аты-жөні _______________________________________________
Лауазымы _______________________________________________
Бақылау мерзімі __________________________________________
	Р/с №


	Анықталған бұзушылықтардың атауы
	Өлшем бірлігі
	Анықталған бұзушылықтарды баллдық бағалау
	Саны
	Барлығы

	1.
	Жолаушылар поездарында билетсіз жолаушылардың тасымалдануы
	1 адам
	2
	
	

	2.
	Билет сату катушкалық тәсілмен немесе бақылау-кассалық машинамен жүзеге асырылатын қала маңындағы және электропоездарда билетсіз жолаушылардың тасымалдануы
	5 адам
	2
	
	

	3.
	Ресімделмеген багаж, жүкбагажы және қол жүгін алып жүру
	1-ден 99 кг дейін
	1
	
	

	
	
	100 кг
	2
	
	

	4.
	Пайдаланылған төсек жабдықтарын қайталап пайдалану 
	жинақ
	1
	
	

	5.
	Түрлі актілер (ақаулы билеттер, екі рет сату, мас болу, жол жүру барысында қызметкердің жұмыс орнында болмауы, жеңілдікпен билетті дұрыс бермеу, билет кассаларының жұмыс режимін бұзу, катушкалық билеттерді сату  және қосымша төлем түбіртектерін ресімдеу кезінде қызмет бабын асыра пайдалану)
	акт
	0.5
	
	

	6.
	Ерікті актілер (қызмет көрсетуші персоналдың нысанды киім киюі, жолаушыларға дөрекілік таныту, темір жол вокзалдарында жолаушылар құқығын бұзу. Шай өнімдерімен қамтамасыз ету, төсек жабдықтарының сапасы, жабдықталуы және жағдайы, санитарлық жүйелерде сабын мен дәретхана қағазының болуы, жұмсақ алынбалы мүкәммалдың болуы және жағдайы, темір құралдардың бар болуы және тазалығы, сумен және сапалы көмірмен қамтылуы, вагондардағы тазалықтың деңгейі, жолаушыларға арналған көрнекі ақпараттар)
	акт
	0.5
	
	

	7.
	Жолаушылар вагондарының, багаж вагондарының, вагон-мейрамханалардың санитарлық-техникалық жағдайының актісі (жылыту, жарықтандыру, желдету, ауаны баптау, өрт дабылы, радиотарату, радиостанция жүйелерінің, тоңазытқыш қондырғыларының, диспенсерлердің, электротитандардың, белгі беру шамдарының, шүмектердің жағдайы, айна, жуыну қондырғылары, унитаздар, бағдар тақтайшалары мен вагон нөмірлері)
	акт
	0.5
	
	

	8.
	Жолаушылар поезының қозғалыс қауіпсіздігіне қауіп төндіретін вагонның техникалық ақаулығына жазылған акт (1 билетсіз жолаушыға 1 акт жасалады)
	акт
	2
	
	

	
	Барлығы (баллдардың жалпы саны ескеріледі)
	
	
	
	


